
ABSTRAK 

Kawasan kajian adalah di sepanjang 15 Ian Jalan Raya VMS hingga ke Jambatan 

Mengkabong iaitu terletak di garis lintang U 06° 02 ' hingga U 06 °09' dan garis bujur T 

116° 01' hingga T 116° 12'. Kawasan kajian adalah terdiri daripada Formasi Crocker dan 

Endapan Kuatener. Formasi Crocker mempunyai 3 unit batuan iaitu unit batu pasir tebal, 

unit selang lapis batu pasir nipis dengan syal dan unit syal. Kawasan kajian telah 

dikenalpasti mengalami daya tegasan major dari barat laut-tenggara dan tegasan minor 

dari timur laut-barat daya. Arab tegasan ini telah menyebabkan pembentukan lipatan, 

sesar dan kekar. Struktur lipatan dan sesar telah mengawal pembentukan lineaman 

kawasan kajian. Setiap kali berlakunya perlipatan dan penyesaran pada batuan atau 

lapisan, kekar merupakan struktur yang paling mudah terbentuk bersama. Sifat ini 

menjadikan kekar boleh wujud dalam pelbagai orientasi dan mendominasi struktur 

geologi tempatan dan rantau. Kajian terhadap hubungan kekar dengan daya tegasan. 

lapisan. lipatan dan sesar boleh dijadikan sebagai asas terhadap penentuan jenis kekar 

dan tabiinya dan seterusnya mengenal pasti tektonik kawasan kajian berdasarkan 

kepelbagaian orientasi kekar. Berdasarkan analisis kekar ricih merupakan kekar yang 

mendominasi kawasan kajian. Untuk lebih memahami jenis kekar tempatan, model 

hubungan kekar dengan struktur lain perIu diperbanyakkan dan diringkaskan agar 

pentafsiran dilapangan mudah dilakukan. 

ABSTRACT 

The study area is located 15km VMS Highway to Mengkabong bridge which is bounded 

bay N 06°02' to N06° 09' and latitude E 116 °07' to E116° 12'. The study area are 

covered with Crocker Formation and Quaternary Deposit. Crocker Formation consists of 

the three units which are the thick sandstone, interbedded thin sandstone with siltstone 

shale and shale unit. The study area was recognized, represented bay major deformation 

from Northwest-Southwest and minor deformation from Northeast-Southwest. The 

direction of these deformations was causing the fold formation, fault and joint. The fold 

and fault structure has controlling the lineaments formation over the study area. During 

the fold and fault process happen on the rock or layer, joint is the easiest structure to form 

together. This is the reason how joints can exist in many orientations and demonized the 

local and regional geology structure. The study about the relationship between joint and 

deformation, layer, fold and fault can be applied to determine the type of joint and it is 

properties. Further more this study also very important to identify tectonic of this study 

area based on the multiply of joint orientation. According to the analysis, the study area 

has been demonized by Reidal joint. To improve the several knowledge about the type of 

the local joint, the model of the relation between the joint with area structure should be 

more and in simple concepts in order to let the interpreting process over the study area 

become more easier. 

BABl 

PENDAHULUAN 

KA WASAN KAJIAN 

Projek penyelidikan ini telah dijalankan di kawasan sepanjang 15 km Jalan Raya 

VMS bingga Jambatan Mengkabong bermula Julai 2005 bingga Mac 2006. 

TUJUAN 

Penulisan ilmiah ini merupakan sebahagian daripada syarat untuk memperolehi 

Ijazah Sarjana Muda Sains Dengan Kepujian dalam bidang Geologi, Sekolah 

Sains dan Teknologi di Universiti Malaysia Sabah. Objektif kajian ini dijalankan 

adalah untuk mendalami aspek-aspek geologi seperti geomorfoJogi, stratigrafi, 

sedimentologi dan sruktur di kawasan kajian. Tujuan Jain adalah mengkaji 

geometri kekar bagi Formasi Crocker dan seterusnya menentukan mekanisma 

canggaan kawasan kajian. 

1.1 KEDUDUKAN KA WASAN KAJIAN 

Kawasan kajian terletak pada garis lintang U 06° 02' bingga U 06° 09' dan garis 

bujur T 116° 07' bingga T 116° 12' . Kawasan kajian adalah sepanjang 15 km 

Jalan Raya VMS, Kota Kinabalu bingga ke Jambatan Mengkabong yang menuju 

ke Utara Bandar Raya Kota Kinabalu (Rajah 1.1 hingga 1.3) 

115T 

Rajah 1.1 Peta kedudukan kawasan kajian dalam peta Sabah. 

Rajah 1.2 Peta kawasan kajian 

1.2 KAEDAH KAJIAN 

Kajian dilakukan melalui lima peringkat iaitu; 

1. Kajian terdahulu 

2. Kajian di lapangan (pencerapan data) 

3. Kajian di makmal 

4. Kaedah analisis makmal 

5. Penulisan tesis 

Pencerapan di lapangan adalah kaedah yang sangat dititik beratkan kerana 

segala data yang dianalisa adalah bergantung kepada cerapan data di lapangan. 

1.2.1 Kajian Terdahulu 
t - t:-:' 

Kajian terdahulu merupakan perkara paling awal yang dilakukan. Kajian 

terdahulu merangkumi kajian yang pernah dilakukan oleh orang lain termasuk 

secara am, rantau dan tempatan. Banyak maklumat yang diperolehi dalam 

pelbagai bentuk seperti jurnal, tesis, proceeding, memoir, buku dan internet 

Segala data yang diperolehi daripada pembacaan telah dimasukkan sebagai 

sumber rujukan. Pengumpulan maklumat bagi kajian terdahulu telah dilakukan 

selama tiga bulan . 

1.2.2 Kajian Lapangan 

Kajian di lapangan telah dijalankan selama empat bulan iaitu antara Julai hingga 

Oktober 2005. Pencerapan turut dilakukan pada bulan-bulan berikutnya secara 

berterusan berdasarkan kepada keperluan semasa. 

Peralatan yang digunakan semasa di lapangan adalah kompas geologi jenis 

Silva, tukul geologi, kanta tangan dan GPS. Setiap peralatan mempunyai 

kegunaannya contohnya, kompas geologi digunakan untuk mengambil bacaan 

jurus dan kemiringan lapisan, sesar, lipatan dan kekar disamping dapat 

menentukan arah kedudukan singkapan di kawasan kaj i an. Tukul geologi puJa 

digunakan untuk memecah batuan yang besar atau batuan terluluhawa bagi 

mendapatkan batuan segar untuk persampelan batuan bagi tujuan analisis 

makmal. Selain itu, kanta tangan digunakan untuk mentafsir saiz dan tekstur 

butiran di lapangan. GPS pula digunakan untuk menentukan latitud dan longitud 

kedudukan singkapan dan kawasan kajian. 

1.2.3 Kajian Makmal 

Kajian di makmal terbahagi kepada dua iaitu kajian sebelum ke lapangan dan 

kajian selepas ke lapangan. 

